
ж у рна ліс т ам,  вытв орчасьць 
спынілі празь нястачу сыравіны, на 
якую няма сродкаў. Ад 25 сьнеж-
ня на дзесяць дзён спыняецца 
Крычаўскі цэмэнтава-шыфэрны 
завод.

16 сьнежня, выст упаючы ў 
Беразіне (Менская вобласьць), 
Аляксандар Лукашэнка заявіў, 
што ў зьвязку з эканамічным кры-
зысам кошты на нафтапрадукты, 
мэталы, калійныя ўгнаеньні рэзка 
зьнізіліся. А гэта якраз асноўныя 

крыніцы, якія стабільна прыносілі 
прыбытак у беларускі бюджэт. 
Такая ж сытуацыя ў галіне машы-
набудаваньня: сталі горай прада-
вацца вялікагрузныя аўтамабілі, 
трактары, сельгас- і спэцтэхніка.

У выніку валютная выручка бела-
рускіх прадпрыемстваў у лістапад-
зе зьнізілася на 20% у параўнаньні 
зь верасьнем і склала 2,439 млрд. 
даляраў.

Сутыкнулася з цяжкасьцямі і 
банкаўская сыстэма. Найбуйнейшы 
«Беларусбанк» днямі спыніў крэ-
дытаваньне куплі жыльля. Іншыя 
беларускія банкі таксама ўвялі 
абмежаваньні на выдачу крэды-
таў насельніцтву. Адмова найбуй-
нейшых банкаў выдаваць крэды-
ты на жыльлё ёсьць сьведчаньнем 
паглыбленьня крызысу айчыннай 
эканомікі, кажа былы кіраўнік 
Нацбанку прафэсар Станіслаў 
Багданкевіч. Ён лічыць, што ў 
«Беларусбанку» ўжо «паўсталі 
цяжкасьці са зваротам раней вы-
дадзеных пазыкаў, а таксама з 
вольнымі сродкамі».

15 сьнежня ў Менск ізноў прые-
хала місія МВФ на перамовы пра 
выдзяленьне крэдыту на 2 млрд. 

Суворыя рэаліі змусілі бе-
ларускае кіраўніцтва ад-
мовіцца ад бравурнай ры-

торыкі пра няўразьлівасьць ай-
чыннай эканамічнай мадэлі. Цяпер 
ужо і міністры, і прэзыдэнт прыз-
наюць: усясьветны крызыс не 
абмінуў Беларусь.

Так, паводле зьвестак Нацыя-
нальнага статыстычнага камітэту, 
у прамысловасьці ў лістападзе ў 
параўнаньні з кастрычнікам адбы-
лося беспрэцэдэнтнае зьніжэньне 
аб’ёмаў выпуску прадукцыі — на 
13,8%.

На шэрагу прадпрыёмстваў ужо 
мусяць згортваць вытворчасьць. 
Як паведаміла «Радыё Свабода», у 
Наваградку спыніўся завод газавай 
апаратуры. Пакуль плянуецца, што 
праца перарываецца да сярэдзіны 
студзеня. На прадпрыемстве тлу-
мачаць: ад пакупнікоў атрыманыя 
паведамленьні, што яны ня могуць 
набываць прадукцыю праз адсут-
насьць сродкаў. У выніку склады 
затавараныя.

Часткова спыніў працу Крычаўскі 
завод гумовых вырабаў. Бальшыня 
працаўнікоў — у вымушаным ад-
пачынку. Як удалося высьветліць 

даляраў. Афіцыйны Менск зьвяр-
нуўся па крэдыт у сярэдзіне ка-
стрычніка дзеля павелічэньня 
золатавалютных рэзэрваў і ства-
рэньня «падушкі бясьпекі» ва 
ўмовах крызысу. Аднак перамовы 
ідуць няпроста, бо МВФ патра-
буе рэформаў у галіне эканомікі і 
фінансаў.

Асабліва хваравітым для ўладаў 
ёсьць пытаньне дэвальвацыі бе-
ларускага рубля, бо гэта ўдарыць 
па пакупніцкай здольнасьці на-
сельніцтва і можа пахіснуць рэй-
тынг афіцыйнага кіраўніка, які 
абяцаў няўхільны рост узроўню 
жыцьця, у прыватнасьці — уздым 
заробкаў як мінімум да 700 даляраў 
на месяц да канца 2010 году.

І ўсё ж улады мусяць хоцькі-ня-
хоцькі ісьці на рэфармаваньне эка-
номікі. Днямі ва ўрадзе зацьверд-
жаны плян першачарговых мерап-
рыемстваў у пытаньні лібэраліза-
цыі ўмоваў ажыцьцяўленьня эка-
намічнай дзейнасьці.

18 сьнежня ў інтэрвію кіраўнікам 
шэрагу дзяржаўных м эдыя ў 
Аляксандар Лукашэнка заявіў: 
«Трэба спыніць бюракратычныя 
зьдзекі з эканомікі. Ня мусіць 
быць засільля бюракратыі ў гэты 
пэрыяд, калі вакол шугае фінанса-
ва-эканамічны крызыс». Кіраўнік 
дзяржавы абвесьціў, што падпісаў 
важныя дакумэнты, якія тычацца 

лібэралізацыі эканомікі. Неўзабаве 
яны будуць апублікаваныя.

Ня выключана, што ўрад пойдзе, 
у прыватнасьці, на саступкі дроб-
ным прадпрымальнікам. 10 сьнеж-
ня яны страйкавалі, а 15 сьнежня 
зладзілі ў сталіцы санкцыянаваны 
марш, у якім бралі ўдзел некалькі 
тысячаў чалавек. Індывідуальныя 
прадпрымальнікі пратэстуюць 
супраць усталяваньня зь 1 студзе-
ня новых, значна болей жорсткіх 
мытных і падаткавых правілаў 
афармленьня тавараў.

17 сьнежня стала вядома, што 
зь 1 студзеня наступнага году на 
15–20% падвышаюцца тарыфы на 
жыльлёва-камунальныя паслугі. 
Зьмяншэньне датацый на «каму-
налку» таксама ёсьць адным з пат-
рабаваньняў МВФ.

У выпадку рэзкага падаражань-
ня газу эканамічныя цяжкасьці 
ўзрастуць. Маскоўская газэта 
«Коммерсант», што належыць 
«Газпраму», назвала імавернай 
цаной газу для Беларусі на 2009 
год 240 даляраў за тысячу куба-
мэтраў. Беларускі бок разьлічвае 
на 140–160 даляраў. На думку экс-
пэртаў, у выніку цана можа стац-
ца кампраміснай — каля 200 да-
ляраў. Зрэшты, Менск наагул ха-
цеў бы перагледзець закладзеную 
ў дамову з Расеяй формулу пас-
туповага вываду цаны газу для 

Беларусі на агульнаэўрапейскі 
ўзровень.

Са слоў віцэ-прэм’ера белару-
скага ўраду Ўладзімера Сямашкі, 
«усясьветная цана на нафту за 
апошні час упала ў 3,5 раза, і ў гэ-
тай сытуацыі мець больш чым 
двухразовае павелічэньне цаны 
на газ было б парадаксальным». 
Між тым «Газпрам», паводле 
«Коммерсанта», болей высокай ца-
ной газу для Беларусі налета хоча 
часткова кампэнсаваць свае агуль-
ныя страты даходаў.

Пры такіх розных падыходах ба-
коў няма ўпэўненасьці, што яны 
дамовяцца да канца году. Расейскі 
амбасадар Аляксандар Сурыкаў 
днямі адзначыў, што яго краіна ня 
будзе прыпыняць пастаўкі газу, 
нават калі да 1 студзеня ўзгадніць 
цану не пашэнціць. Паводле яго 
слоў, кантракт замацоўвае пас-
таўкі газу ў Беларусь да 2011 году, 
таму Расея «не пастаўляць газ ня 
можа».

Аляксандар Лукашэнка мае на-
мер 22 сьнежня сустрэцца з прэзы-
дэнтам Расеі і асабіста абмеркаваць 
газавае пытаньне.

«Перамовы кожны год ідуць 
цяжка», — падкрэсьліў кіраўнік 
дзяржавы 16 сьнежня. Ён ня вы-
ключыў, што «сёлета сытуацыя 
будзе аналягічнай». Экспэрты 
мяркуюць, што Масква вылучыць 

шэраг патрабаваньняў: пашы-
рэньне сфэры дзеяньня расейска-
га рубля, падпісаньне дамовы пра 
адзіную сыстэму супрацьпаветра-
най абароны, прызнаньне Абхазіі і 
Паўднёвай Асэтыі.

Менск усяляк зацягвае пытаньне 
пра прызнаньне гэтых мяцежных 
грузінскіх тэрыторыяў, бо ня хоча 
сапсаваць дыялёг з Эўразьвязам. 16 
сьнежня беларускую сталіцу наве-
дала тэхнічная місія Генэральнага 
сакратарыяту Рады ЭЗ на чале 
з Хельгай Шміт. Пра зьмест пе-
рамоў няма ніякай канкрэтнай 
інфармацыі.

Тым часам Менск ідзе на дроб-
ныя саступкі палітычным патра-
баваньням Захаду.

Мініс т эр с тв а  ю с тыцыі  з а-
рэгістравала Рух «За свабоду» 
былога кандыдата ў прэзыдэнты 
Аляксандра Мілінкевіча. Тры па-
пярэднія спробы зарэгістравацца 
былі няўдалымі.

А старшыня Цэнтральнай вы-
барчай камісіі Лідзія Ярмошына 
паведаміла, што пры канцы студ-
зеня 2009 году пачнуцца перамо-
вы паміж беларускімі ўладамі і 
Бюро дэмакратычных інстытутаў 
і правоў чалавека АБСЭ ў спра-
ве ўдасканаленьня выбарчага 
заканадаўства.

ПАЛІТЫКА Ű
Беларусь рыхтуецца 
да прызнаньня 
незалежнасьці 
Паўднёвай Асэтыі й 
Абхазіі

Пра гэта 
заяўляе 
дзяржаўны 
сакратар 
Саюзнай 
дзяржа-
вы Беларусі й Расеі Павал 
Барадзін. Яго словы цытуе 
агенцтва «РИА «Новости». 

«Цяпер парлямэнт Беларусі раз-
гледзіць звароты, якія мы афіцыйна 
перадалі Аляксандру Лукашэнку. Я 
думаю, Беларусь прызнае незалеж-
насьць Абхазіі й Паўднёвай Асэтыі 
ў законным парадку», – заявіў 
Барадзін. Ён адзначыў, што ня чуў 
ніякіх адмоўных рэакцыяў зь бела-
рускага боку. Акрамя гэтага, Павал 
Барадзін станоўча ацаніў пэрспэк-

тыву ўваходу сэ-
паратысцкіх рэс-
публік у Саюзную 
дзяржаву.

У той жа час, 
закранаючы ра-
сейска-бела-
рускія адносіны, 

Павал Барадзін адзначыў, што ў 
гэтых адносінах няма ніякага кры-
зысу. «Ёсьць спрэчныя пытаньні. 
Яны датычаць Канстытуцыйнага 
акту, плацёжнага сродку». Паводле 
меркаваньня дзяржсакратара, для 
вырашэньня гэтых пытаньняў пад-
час эканамічнага крызысу патрэб-
ны час.

АФІЦЫЙНА Ű
Лукашэнка:  
«2009-2010 гады будуць 
няпростымі» 

Кіраўнік краіны запэўнівае, 
што, нягледзячы на крызыс, 
цалкам кіруе сытуацыяй. 

Падчас рабочай паездкі па 
Менскай вобласьці Аляксандар 
Лукашэнка заявіў, што кіраўніцтва 
краіны, нягледзячы на нэгатыўны 
ўплыў крызысу, цалкам кіруе сы-
туацыяй у Беларусі.

А. Лукашэнка: «Нам трэба пе-
ражыць 2009-2010 гады, адчу-
ваю, што гэтыя два гады будуць 
няпростымі, але й панікаваць ня 
трэба. Сытуацыя ў краіне пад 
кантролем». 

Паводле Лукашэнкі, сусьветны 
фінансавы крызыс для Беларусі 
небясьпечны тым, што скарача-
юцца продажы тавараў. Прэзыдэнт 

запатрабаваў не дазволіць масавага 
беспрацоўя ў краіне. 

АПАЗЫЦЫЯ Ű
АДС хочуць стаць 
трэцімі

Свой праект зьменаў у 
выбарчым заканадаўстве 
Беларусі накіравалі ў 
Бюро дэмакратычных 
інстытутаў і правоў 
чалавека АБСЭ Аб’яднаныя 
дэмакратычныя сілы Беларусі. 

Пра гэта «Радыё Свабода» паве-
даміў сустаршыня Палітрады АДС 
Анатоль Лябедзька.

Як ужо паведамляла «Радыё 
Свабода», у другой палове студзе-
ня 2009 году заплянаваны прыезд 
групы экспэртаў БДІПЧ у Менск. 
Яны пачынаюць дыялёг з уладамі 
наконт унясеньня зьмяненьняў у 
Выбарчы кодэкс. Як лічыць каар-
дынатар кампаніі «За свабодныя 
і справядлівыя выбары» Віктар 
Карняенка, «без удзелу ў гэтых пе-
рамовах прадстаўнікоў дэмакра-
тычнай апазыцыі працэс ня будзе 
пасьпяховым».

ЭКАНОМІКА Ű
Летувіскія й беларускія 
бізнэсоўцы жадаюць 
супрацоўнічаць 

У Вільні завершылася сустрэча 
бізнэсоўцаў Летувы й Беларусі. 
Абодва бакі зацікаўленыя ў 
пашырэньні кантактаў. 

Працоўны візыт беларускіх пра-
мыславікоў, які праходзіў у сталіцы 
Летувы 15 й 16 сьнежня, даў над-
зею на пашырэньне кантактаў 
бізнэсоўцаў абедзьвюх краінаў.

С т а р ш ы н я  Г а н д л ё в а -
прамысловай палаты Беларусі 
Васіль Раманаў сустрэўся з прэзы-
дэнтам Канфэдэрацыі працадаўцаў 
Летувы Данасам Арлаўскасам і ге-
нэральным дырэктарам Віленскай 
прамысловай палаты Вацлавасам 
Кантраўскасам. У беларускую дэле-
гацыю ўвайшлі прадстаўнікі такіх 
прадпрыемстваў, як «Пінскдрэў», 
«Гарадзенская тытунёвая фабрыка», 
«Барысаўскі рамонтна-мэханічны 
завод», «Лідзкая абутковая фабры-
ка» ды іншыя. Згодна з падпісаным 
адмысловым пагадненьнем, бізнэ-
соўцы абедзьвюх краінаў спадзя-
юцца на пашырэньне гандлёвых 
кантактаў. На сёньняшні дзень 
найбольш пасьпяховае сумеснае 
прадпрыемства — «МАЗ- Балтыя», ph

якое наладзіла выпуск грузавікоў 
стандарту Эўра-5.

ГРАМАДЗТВА Ű
Карупцыя расьце як на 
дражджах 

У параўнаньні зь мінулым 
годам колькасьць 
асобаў, якія зьдзейсьнілі 
карупцыйныя злачынствы, 
павялічылася амаль на 5%. 

Колькасьць выяўленых асобаў, 
якія зьдзейсьнілі карупцыйныя 
злачынствы, за 11 месяцаў 2008 
году павялічылася ў параўнаньні зь 
мінулым годам амаль на 5% і скла-
ла 1401 чалавек, паведамляецца на 
сайце Генпракуратуры.

Зь іх 1193 асобы былі прыцягну-
тыя да крымінальнай адказнасьці: 
за хабарніцтва — 370, за крадзеж 
шляхам злоўжываньня службо-
вымі паўнамоцтвамі — 376, за 

злоўжываньне ўладай альбо служ-
бовымі паўнамоцтвамі — 82, за 
службовы падман — 334.

Найбольш выпадкаў карупцый-
ных злачынстваў было выяўлена 
ў гандлі, прамысловасьці, органах 
дзяржаўнага кіраваньня, сельскай 
гаспадарцы, будаўніцтве, ахове зда-
роўя, адукацыі й транспарце.

КУЛЬТУРА Ű
На Нясьвіскі замак 
спатрэбіцца 3,5 млрд 
рублёў за 3 гады 

На музэефікацыю Нясьвіскага 
замку ў 2009–2011 гадах 
спатрэбіцца 3,5 млрд 
рублёў.Такую лічбу назваў 
дырэктар Нацыянальнага 
гісторыка-культурнага 
музею-запаведніка «Нясьвіж» 
Валеры Сталярчук.

Стацыянарная экспазыцыя ў ад-
рэстаўраванай частцы замку ад-
крылася 1 верасьня. Неўзабаве 
экспазыцыю папоўніць габэ-
лен «Мікалай Крыштаф Радзівіл 
Сіротка», які выканаюць беларускія 
майстры, а таксама будзе створаны 
інфармацыйны тэрмінал.

Экспазыцыя другога пускавога 
комплексу замку Радзівілаў буд-
зе разьмешчаная ў пяці будынках 

Нясьвіскага палацу. Плянуецца 
музэефікаваць 13 інтэр’ераў замку 
па дакумэнтальных матэрыялах. У 
будынку палацу можна будзе агля-
даць апартамэнты князя, княгіні, 
Залатую залю, а таксама экспа-
зыцыйныя залі археалёгіі, карта-
графіі, выстаўныя залі.

У будынку арсэналу плянуюцца 
экспазыцыі «Радзівілы ў славе рат-
най», «Гісторыя роду Радзівілаў». У 
будынку камяніцы разьмесьціцца 
малая сталовая зала, Белая бальная 
заля, кухня замку, ва ўсходняй га-
лерэі — Паляўнічая заля, залі часо-
вых выставаў.

There are various sites devoted to events in 
Belarus, which are, however, little known in 

Western Europe, and among people dealing with 
politics towards Belarus who do not understand 

the Russian or Belarusian languages.
The site belarus-live fills this gap. The site 
allows to order weekly reception of news 
in English, Polish, Belarusian, Russian.

www.Belarus-Live.eu

